
				এই পাতাটির মুদ্রণ সংশোধন করা প্রয়োজন। 
অরপরতন ა\ე°l
সুরঙ্গমা। সে-কথা আজকে ভাববার দরকার নেই রাজকুমারী, তুমি নিজে তাকে সম্পূর্ণ স্বীকার করে নিয়ে, তা হলেই সব সহজ হবে ।
না । ও-কথা কেন বলছ ? আমি তো সেইজন্যেই প্ৰস্তুত হয়ে রয়েছি। আর কিন্তু বিলম্ব কোরো না |
সুরঙ্গমা। তার দিকে সমস্তই প্রস্তুত হয়েই আছে। আজ আমরা তবে বিদায় হই ।
না । কোথায় যােচ্ছ ? সুরঙ্গমা। বসন্ত-উৎসব কাছে এল, তার আয়ােজন করতে হবে। সুদৰ্শনা। কী রকমের আয়ােজনটা হওয়া চাই। - সুরঙ্গমা। মাধবীকুঞ্জকে তো তাড়া দিতে হয় না। আমের বনের মুকুল আপনি ধরে। আমাদের মানুষের শক্তিতে যার যেটা দেবার সেটা সহজে প্রকাশ হতে চায় না। কিন্তু সেদিন সেটা আবৃত থাকলে চলবে না । কেউ দেবে গান, কেউ দেবে নাচ ।
সুদৰ্শনা। আমি সেদিন কী দেব সুরঙ্গমা ।
সুরঙ্গমা। সে-কথা তুমিই বলতে পাের। সুদৰ্শনা। আমি নিজ হাতে মালা গেঁথে সুন্দরকে অর্ঘ্য পাঠাব। সুরঙ্গমা । সে-ই ভালো ।
সুদৰ্শন । তঁকে দেখব কী করে ।
সুরঙ্গমা । সে তিনিই জানেন ।
সুদৰ্শনা। আমাকে কোথায় যেতে হবে ?
সুরঙ্গমা । কোথাও না, এইখানেই । সুদৰ্শনা। কী বল সুরঙ্গমা, অন্ধকারের সভা এইখানেই ? যেখানে চিরদিন আছি। এইখানেই ? সাজতে হবে না ?
সুরঙ্গমা | নাই-বা সাজলে । একদিন তিনিই সাজাবেন যে-সাজে তোমাকে মানায় ।
গান
প্ৰভু, বলো বলে কবে তোমার পথের ধুলার রঙে রঙে
আঁচল রঙিন হবে । তোমার বনের রাঙা ধুলি ফুটায় পূজার কুসুমগুলি, সেই ধূলি হায় কখন আমায় আপন করি লবো ॥ প্ৰণাম দিতে চরণতলে
ধুলার কাঙাল যাত্ৰিদলে চলে যারা, আপনি বলে
চিনবে আমায় সবে ৷
সুদৰ্শন । আমার তো আর একটুও দেরি করতে ইচ্ছে করছে না। সুরঙ্গমা | কোরো না দেরি- তাকে ডাকো, এইখানেই দয়া করবেন । সুদৰ্শনা । সুরঙ্গমা, আমি তো মনে করি যে ডাকছি, সাড়া পাই নে। বোধ হয় ডাকতে জানি নে ।
তুমি আমার হয়ে ডাকো-না— তোমার কণ্ঠ তিনি চেনেন।

